
CASOS D€ SOSTIBILIDADE NOS MONTES GALEGOS

CMVMC D€ SANTA CRISTINA DA
RAMALLOSA, BAIONA

0 Monte Vecifial en Man Comun de Santa Cristina da Ramallosa foi devolto a

OS TRES USOS DO MONTE

A Comunidade de Montes estd com-
posta por un nimero pequeno de comu-
neiros e comuneiras, pois a maioria dos
habitantes de Baiona viven de costas ao
monte, pero non por iso deixan de
desenvolver unha importante actividade
que ten como fin explotar todas as
potencialidades da propiedade comunal,
atendendo as tres funcions que un
monte debe cumprir: a produtiva, a pro-
tectora e a social.

A Comunidade de Santa Cristina da
Ramallosa apostou desde a sua consti-
tucion pola potenciacion da multifun-
cionalidade do monte, tentando diversi-

"O método de corta € o da
entresaca, menos agresivo
cara o medio ¢ a masa forestal"

ficar os aproveitamentos, e realizando
unha xestion racional e sustentabel da
propiedade comunal. De feito, conta cun
instrumento de xestion forestal aproba-
do desde hai anos, condicion que non
resulta comun nas propiedades fores-
tais.

Comezaron por regular o aproveita-
mento madeireiro. A especie principal é
o pifieiro do pais (Pinus pinaster).
Realizan os clareos e claras pertinentes,
as podas baixa e alta e demais coidados
culturais establecidos no plan de orde-
nacion. O método de corta € o da entre-
saca, por considerar que € 0 menos
agresivo cara o medio e a masa forestal.

vecifianza o 22 de outubro de 1994. Esta situado na parroquia de Sabaris, no
concello de Baiona e pertence a Mancomunidade de Montes do Val Mifor.
Forma parte da Organizacion Galega de Comunidades de Montes en Man

Comun.

Obtefien madeira de calidade con desti-
no a serra, principalmente.

Ademais, tefien dedicadas 45 hecta-
reas a silvopastoreo con gando vacun e
cabalar. Controlan deste xeito a prolife-
racion da matogueira, reducindo o risco
de incendios. Por outra parte, evitanse
ter que realizar rozas periodicamente,
aforrando os custos que o uso de
maquinaria pesada pode causar, asi
como problemas de compactacion e

"A localizaciéon dos animais
identificase polos distintos sons
dos cencerros”

erosion do solo. Asi mesmo, a introdu-
cion de gando resulta unha accién que
redunda na posta en valor do monte
comunal. Como curiosidade, en cada
rabafio, os cencerros soan de xeito dis-
tinto, podendo identificar polo son, e
sen telos a vista, os animais que se ato-
pan nun determinado lugar.

Paralelamente, reservaron unha
hectarea de monte para uso exclusiva-
mente social, onde realizaron unha
plantaciéon mixta de castifieiro
(Castanea sativa) e carballo (Quercus
robur) coa unica finalidade do goce do
lugar das persoas que se acheguen ata o
monte comunal. Esta plantacion ocupa
unha zona de bagoada e resulta moi
fresca no veran, converténdose nunha
zona de descanso ideal. Tamén contan
cunha darea recreativa, desde a que se
divisa a ria de Baiona ao completo,
resultando un lugar de grande interese
paisaxistico. O equipamento co que
conta son varias mesas de pedra, cos
seus correspondentes bancos.

VEXETACION E PETROGLIFOS

No ano 2007, a CMVMC de Santa
Cristina puxose en contacto coa
Asociacion FROUMA para a realizacion
dun proxecto de recuperacion e posta en
valor dunha extension de hectarea e
media na que aparecen grande numero
de petrdglifos, o Outeiro dos Lameiros.

Grazas a axudas provintes de fondos
europeos, foron quen de contratar un
grupo de arquedlogos para catalogar o
rico patrimonio arqueoldxico presente
na zona, encargandolle ao equipo técni-
co de FROUMA o tratamento da vexeta-
cion preexistente na zona e o establece-
mento doutra mais acorde co novo uso
que se lle queria dar ao lugar.

A primeira actuacion que se realizou
foi a eliminacion dos pés de eucalipto
(Eucalytus globulus) existentes. A elimi-
nacion desta especie ¢ complexa, pois
rebrota moi ben de cepa, e os métodos

"Optouse por cubrir a parte supe-
rior dos tocéns dos eucaliptos con
plastico negro para provocar o
esgotamento da planta”

habituais de destoconado mecanizado
ou tratamento con fitocidas tefien un
impacto ambiental negativo. Como se
trataba de poucos pés, optaron por
cubrir a parte superior dos tocons con
plastico negro, evitando a aparicion de
brotes e provocando o esgotamento da
planta. Conseguiron deste xeito erradi-
car o eucalipto do Outeiro dos Lameiros.

No lugar, vaise realizar a plantacion
de especies mais acordes co entorno,
empregando arbores autdctonas tales
como o carballo (Quercus robur), a
bidueira (Betula alba), o ameneiro

38 cerna

"Farase un estudo para calcular o

volume de biomasa que se pode

retirar anualmente sen interferir
nos procesos naturais"

(Alnus glutinosa)..., simulando, ademais,
a posibel vexetacion existente na época
na que foron datados os petroglifos
(Idade do Bronce).

Os membros da Comunidade organi-
zaron varias visitas guiadas a esta zona,
incluindo algunhas nocturnas, obtendo
a participacion de ata trescentas perso-
as na época estival. Este labor de poten-
ciacion do uso sociocultural rematara
coa construcion proximamente dun
centro de interpretacion onde ofrecer
informacion aos visitantes sobre os res-
tos arqueoldxicos, en particular, e os
montes vecifais, en xeral. As instala-
cions seran realizadas en madeira e
integradas no contorno, tratando de
producir o menor impacto visual posibel.

PREVENCION DE LUMES

A Mancomunidade do Val Mifor,
entidade na que esta integrada a
Comunidade de Montes de Santa
Cristina da Ramallosa, esta a iniciar un
proxecto de aproveitamento da biomasa
para a sua transformacion en compost.
Tratase de aproveitar os restos forestais
obtidos nas actividades culturais (podas,
cortas, rozas nos camifios e vias que
atravesan os predios forestais) para a

sua posterior transformacion en com-
post. Tefien reservada unha zona do
monte que esta préxima a unha das vias
principais de comunicacion, para a rea-
lizacién desta tarefa. Nun futuro proxi-
mo, construirase unha planta na que
realizar a compostaxe. Tamén se elabo-
rara un estudo sobre o aproveitamento
da biomasa, calculando o volume que se
pode retirar anualmente dos montes
pertencentes a Mancomunidade sen
interferir nos procesos naturais, tales
como o ciclo de nutrientes, por exemplo.

A Mancomunidade do Val Miior
conta cunha cuadrilla forestal durante
todo o ano que se encarga de realizar o
coidado e mantemento dos predios inte-
grados dentro da mesma. Ademais, na
época de perigo de incendio, reforzan o
persoal con outra cuadrilla, que realiza,
principalmente, labores de prevencion e
vixilancia contra os incendios forestais.
Tamén actlan como axentes de extin-
cion, sendo os primeiros reténs en acu-
dir ao lugar onde se inicia un lume e
retirandose en canto chegan os medios
oficiais de emerxencia.

* Frouma Forestal é unha asociacion de propie-
tarios e propietarias forestais con sé en
Santiago que divulga informacion e asesora
sobre a realizacion técnica de proxectos inte-
grais do monte, baixo convenios co Sindicato
Labrego Galego (SLG) e a Organizacion
Galega de Comunidades de Montes
(ORGCCMM).

Contacto: froumaforestal@terra.es




